	                                                                                        ԱՄՓՈՓԱԹԵՐԹ
««Տրանսպորտի մասին» օրենքում լրացում կատարելու մասին» օրենքի նախագծի վերաբերյալ ստացված դիտողությունների և առաջարկությունների

	1
	ՀՀ ներքին գործերի նախարարություն
	06․09․2024թ․

	
	
	№ 43/6/155526-24

	
	Ի պատասխան Ձեր՝ 30․08․2024թ․ թիվ ԳՍ/25․2/27605-2024 գրության՝ ՀՀ ներքին գործերի նախարարությունում ուսումնասիրվել է «Տրանսպորտի մասին» օրենքում լրացում կատարելու մասին» օրենքի նախագիծը, որի վերաբերյալ առաջարկություններ և առարկություններ չկան:
	Ընդունվել է ի գիտություն

	2
	ՀՀ էկոնոմիկայի նախարարություն
	06․09․2024թ․

	
	
	№ 01/17743-2024

	
	Ի պատասխան Ձեր՝ 2024 թվականի օգոստոսի 30-ի թիվ ԳՍ/25․2/27605-2024 գրության՝ քննության առնելով ««Տրանսպորտի մասին» օրենքում լրացում կատարելու մասին» օրենքի նախագիծը, որով առաջարկվում է Կառավարությանը տալ ավտոմոբիլային, երկաթուղային, ջրային և օդային տրանսպորտի ոլորտներում ֆինանսական աջակցության ծրագրեր հաստատելու լիազորություն, հայտնում ենք, որ Էկոնոմիկայի նախարարությունը վերջինիս վերաբերյալ առաջարկություններ և առարկություններ չունի։
	Ընդունվել է ի գիտություն

	3
	ՀՀ ֆինանսների նախարարություն
	16․09․2024թ․

	
	
	№ 01/9-1/19159-2024

	
	Ձեր 30.08.2024թ. N ԳՍ/25․2/27605-2024 գրությամբ ներկայացված՝ ««Տրանսպորտի մասին» օրենքում լրացում կատարելու մասին» ՀՀ օրենքի նախագծի վերաբերյալ, որով  սահմանվում է, որ կառավարությունը ավտոմոբիլային, երկաթուղային, ջրային և օդային տրանսպորտի ոլորտներում ուղևորափոխադրումների և բեռնափոխադրումների զարգացման նպատակով կարող է ֆիզիկական և իրավաբանական անձանց կողմից նոր տրանսպորտային միջոցներ ձեռք բերելու համար, ինչպես նաև ուղևորափոխադրումների և բեռնափոխադրումների ծավալներն ավելացնելու համար հաստատել ֆինանսական աջակցության ծրագրեր, հայտնում ենք հետևյալը.
Նախագծի հիմնավորման համաձայն՝ վերջինիս մշակումը պայմանավորված է ՀՀ կառավարությանը լիազորող նորմի սահմանման անհրաժեշտությամբ, ինչը հնարավորություն կտա կառավարությանը անհրաժեշտության դեպքում ընդունել համապատասխան ենթաօրենսդրական նորմատիվ-իրավական ակտեր:
Մասնավորապես, Նախագծի մշակումը նպատակ ունի օրենքով լիազորել կառավարությանը՝ հաստատելու ֆինանսական աջակցության ծրագրեր,  ինչի արդյունքում կընդլայնվեն Կառավարության լիազորությունները՝ ֆինանսական աջակցության տարբեր գործիքակազմերով խթանելու Հայաստանի Հանրապետությունում տրանսպորտային ծառայությունների մատուցման ոլորտում նոր տրանսպորտային միջոցների ներգրավմանը, ոլորտում ծավալային ցուցանիշների բարելավվմանը։ Մինչդեռ.
ա/ «Հայաստանի Հանրապետության 2024 թվականի պետական բյուջեի մասին» ՀՀ օրենքն արդեն իսկ բովանդակում է համապատասխան լիազորող նորմ: Այն է՝, օրենքի 9-րդ հոդված 21-րդ կետի համաձայն` Կառավարությանը թույլատրվում է անհրաժեշտության դեպքում՝ հաստատել պետության ներքին և արտաքին քաղաքականության բնագավառում 2024 թվականի պետական բյուջեի միջոցների հաշվին (մասնակի կամ ամբողջությամբ) իրականացվող ծրագրեր և միջոցառումներ: 












բ/ Նախագծի հիմնավորումից ակնհայտ չէ, թե ինչ հանգամանքներով է պայմանավորված ֆիզիկական և իրավաբանական անձանց կողմից նոր տրանսպորտային միջոցներ ձեռք բերելու, ուղևորափոխադրումների և բեռնափոխադրումների ծավալներն ավելացնելու համար Կառավարության կողմից ֆինանսական աջակցության նպատակահարմարությունը, մասնավորապես պարզ չէ, թե արդյոք առաջարկի համար հիմք է հանդիսացել այդ ուղղությամբ իրականացված ուսումնասիրությունները, թե ոչ, և արդյոք քննարկվել են առաջարկվող գործիքակազմի այլընտրանքներ: Բացի այդ բացակայում է աջակցության կիրառման արդյունավետության գնահատումներն (ֆինանսական և ոչ ֆինանսական ցուցանիշներով) ու լիազոր նորմ չսահմանելու դեպքում ռիսկերը։ 



Հարկ է նշել, որ նախագծի հիմնավորման համաձայն բացակայում է Նախագծի կապը ռազմավարական որևիցե փաստաթղթերի հետ։
Ելնելով վերոգրյալից, կարծում ենք, որ Նախագծի ընդունման անհրաժեշտությունը լրացուցիչ հիմնավորման կարիք ունի: Միաժամանակ հայտնում ենք հարցի շուրջ քննարկումներին մասնակցելու մեր պատրաստակամությունը:
	





















Ներկայացված դիրքորոշմամբ վկայակոչված լիազորող նորմը սահմանափակ է և տարածվում է միայն 2024 թվականի պետական բյուջեի միջոցներով իրականացվող ծրագրերին, այնինչ Կառավարությունը ներկայացված Նախագծի շրջանակներում հնարավորություն կունենա մշակել ավելի երկարաժամկետ ծրագրեր, այդ թվում՝ ծրագրեր, որոնց նկատմամբ ֆինանսական աջակցությունը կարող է իրականացվել ոչ ծրագրի գործողության տարում, այլ մեկ ուրիշ ժամանակահատվածում և որոնց դեպքում անհրաժեշտություն կառաջանա օգտագործել ոչ միայն տվյալ տարվա պետական բյուջեով նախատեսված միջոցները։ 
Սույն լիազորող նորմը Ազգային ժողովի կողմից ընդունելու և ուժի մեջ մտնելու պարագայում Տարածքային կառավարման և ենթակառուցվածքների նախարարության կողմից Կառավարոթւյան քննարկմանը կներկայացվեն տրանսպորտի ոլորտին վերաբերող կոնկրետ աջակցության ծրագրեր, որոնց հիմնավորումներում կներակայացվի տվյալ ծրագրի նպատակը, ակնկալիքները և այլ ցուցանիշներ։ 

Լիազորող նորմի սահմանումը՝ գործիք է, այդ թվում Կառավարության կողմից տարբեր նպատակների՝ ֆինանսական աջակցության ծրագրերով, հասնելու համար և չի կարող դիտվել կոնկրետ ռազմավարական նպատակին հասնելուն, այլ ուղղված է նպատակներին հասնելու լայն սպեկտրին։

	
	ՀՀ արդարադատության նախարարություն
	15․10․2024թ․ N /27.1/41031-2024

	
	Նախագծով նախատեսվում է, որ Կառավարությունը ավտոմոբիլային, երկաթուղային, ջրային և օդային տրանսպորտի ոլորտներում ուղևորափոխադրումների և բեռնափոխադրումների զարգացման նպատակով կարող է ֆիզիկական և իրավաբանական անձանց կողմից նոր տրանսպորտային միջոցներ ձեռք բերելու համար, ինչպես նաև ուղևորափոխադրումների և բեռնափոխադրումների ծավալները ավելացնելու համար հաստատել ֆինանսական աջակցության ծրագրեր: 
 Այս առումով հարկ ենք համարում նշել, որ Նախագծին կից ներկայացված հիմնավորումը թերի է, քանի որ այն թույլ չի տալիս բացահայտել, թե Նախագծի հեղինակների կողմից ինչ ուսումնասիրություններ, վերլուծություններ են կատարվել, որոնք կվկայեն առաջարկվող կարգավորման անհրաժեշտության առ այն, որ  ֆիզիկական և իրավաբանական անձանց կողմից նոր տրանսպորտային միջոցներ ձեռք բերելը կնպաստեն ավտոմոբիլային, երկաթուղային, ջրային և օդային տրանսպորտի ոլորտներում ուղևորափոխադրումների և բեռնափոխադրումների զարգացման: 
	Ընդունվել է, հիմնավորումը խմբագրվել է

	
	Վարչապետի աշխատակազմի տարածքային զարգացման և շրջակա միջավայրի հարցերի վարչություն
	23․12․2024թ․ N 02/12.93/43867-2024

	
	1. Նախագծի 1-ին հոդվածում  ՀՀ օրենքի անվանման մեջ օրենքի ընդունման ամսաթիվը սխալ է գրված և լրամշակման կարիք ունի։
	2. Հաշվի առնելով այն, որ «Տրանսպորտի մասին» օրենքի 1-ին հոդվածի 1-ին պարբերության համաձայն՝ տրանսպորտը բաղկացած է ավտոմոբիլային, երկաթուղային, օդային, ջրային, վերգետնյա էլեկտրական, մետրոպոլիտենի և խողովակաշարային տեսակներից՝ լրացուցիչ պարզաբանման կարիք ունի վերգետնյա էլեկտրական, մետրոպոլիտենի և խողովակաշարային տեսակների զարգացման համար Կառավարությանը ֆինանսական աջակցության ծրագրեր հաստատելու լիազորություն չվերապահելու հարցը։
	3.Նախագծով առաջարկվում է Կառավարությանը ֆինանսական աջակցության ծրագրեր հաստատելու լիազորություն վերապահել՝ ավտոմոբիլային, երկաթուղային, ջրային և օդային տրանսպորտի ոլորտներում։ Մինչդեռ հիմնավորման մեջ անդրադարձ է կատարված միայն միջմարզային և ներմարզային կանոնավոր ուղևորափոխադրումների որակի բարձրացման անհրաժեշտությանը։
	Ընդունվել է

Ընդունվել է, նախագիծը խմբագրվել է




Ընդունվել է, հիմնավորումը խմբագրվել է

	
	Վարչապետի աշխատակազմի իրավաբանական վարչություն
	23․12․2024թ․ N 02/12.93/43867-2024

	
	1. Նախագծով առաջարկվում է «Տրանսպորտի մասին» օրենքի 8-րդ հոդվածը լրացնել նոր 1.1 մասով, համաձայն որի՝ Կառավարությունը ավտոմոբիլային, երկաթուղային, ջրային և օդային տրանսպորտի ոլորտներում ուղևորափոխադրումների և բեռնափոխադրումների զարգացման նպատակով  կարող է ֆիզիկական և իրավաբանական անձանց կողմից նոր տրանսպորտային միջոցներ ձեռք բերելու համար, ինչպես նաև ուղևորափոխադրումների և բեռնափոխադրումների ծավալները ավելացնելու համար հաստատել ֆինանսական աջակցության ծրագրեր, սակայն գտնում ենք, որ վերոնշյալ բովանդակությամբ լիազորող նորմի ամրագրումը խնդրահարույց է իրավական որոշակիության տեսանկյունից, քանզի աջակցություն ստացող սուբյեկտների շրջանակը չի որոշակիացվում: 
	2. Նախագծի 1-ին հոդվածով նախատեսվում է լրացում կատարել «Տրանսպորտի մասին» 1998 թվականի փետրվարի 9-ի ՀՕ-201 օրենքում, մինչդեռ «փետրվարի 9-ի» բառերը անհրաժեշտ է փոխարինել «փետրվարի 3-ի» բառերով:
	Ընդունվել է մասնակի, 
նախագիծը խմբագրվել է, ֆինանսական աջակցություն սահմանող լիազորող նորմի շրջանակներում որոշակիացվել է ՀՀ կառավարության կողմից իրականացվող ֆինանսավորման ծրագրերի նպատակը






Ընդունվել է

	
	ՀՀ արդարադատության նախարարություն
	30․01․2025թ․ N /27.1/3559-2025

	
	««Տրանսպորտի մասին» օրենքում լրացում կատարելու մասին» օրենքի լրամշակված նախագծի 2-րդ հոդվածի «սույն օրենքի» բառերն անհրաժեշտ է հանել՝ այն համապատասխանեցնել «Նորմատիվ իրավական ակտերի մասին» օրենքի 23-րդ հոդվածի 1-ին մասի պահանջներին, համաձայն որոնց՝ նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից:
	Ընդունվել է

	
	ՀՀ ֆինանսների նախարարություն
	31․0․2025թ․ N 01/9-1/2014-2025

	
	Նախագծի հիմնավորման համաձայն՝ վերջինիս մշակումը պայմանավորված է ՀՀ կառավարությանը լիազորող նորմի սահմանման անհրաժեշտությամբ, ինչը հնարավորություն կտա կառավարությանը անհրաժեշտության դեպքում ընդունել համապատասխան ենթաօրենսդրական նորմատիվ-իրավական ակտեր:
Մինչդեռ «Հայաստանի Հանրապետության 2025 թվականի պետական բյուջեի մասին» ՀՀ օրենքն արդեն իսկ բովանդակում է համապատասխան լիազորող նորմ: Այն է՝ օրենքի 9-րդ հոդված 21-րդ կետի համաձայն` Կառավարությանը թույլատրվում է անհրաժեշտության դեպքում հաստատել պետության ներքին և արտաքին քաղաքականության բնագավառում 2025 թվականի պետական բյուջեի միջոցների հաշվին (մասնակի կամ ամբողջությամբ) իրականացվող ծրագրեր և միջոցառումներ:
Նախագծի ամփոփաթերթի համաձայն՝ վերը նշված լիազորող նորմը սահմանափակ է և տարածվում է միայն տվյալ տարվա պետական բյուջեի միջոցներով իրականացվող ծրագրերի վրա, այնինչ ՀՀ կառավարությունը ներկայացված Նախագծի շրջանակներում հնարավորություն կունենա մշակել ավելի երկարաժամկետ ծրագրեր, այդ թվում՝ ծրագրեր, որոնց նկատմամբ ֆինանսական աջակցությունը կարող է իրականացվել ոչ ծրագրի գործողության տարում, այլ մեկ ուրիշ ժամանակահատվածում և որոնց դեպքում անհրաժեշտություն կառաջանա օգտագործել ոչ միայն տվյալ տարվա պետական բյուջեով նախատեսված միջոցները։ 
Սակայն նկատի ունենալով, որ սկսված 2023թ-ից յուրաքանչյուր տարվա պետական բյուջեներով սահմանվում է նշված նորմը, ուստի լիազորող նորմ նախատեսելու անհրաժեշտությունը, մեր կարծիքով, բացակայում է:
	Օրենսդրական փոփոխության նպատակը ՀՀ կառավարությանը երկարաժամկետ թիրախավորված աջակցության ծրագրեր հաստատելու լիազորելն է, որոնք ուղղված կլինեն տրանսպորտի բնագավառի զարգացմանը։ Բացի այդ՝ աջակցության ծրագրերը միայն տվյալ տարվա բյուջետային ծրագրի շրջանակներում նախատեսելը կսահմանափակի տրանսպորտի ոլորտի զարգացման երկարաժամկետ ծրագրերի մշակումը, իսկ ներկայացված օրենսդրակա կարգավորման արդյունքում հնարավոր կլինի ֆինանսական աջակցությունը իրականացնել հաջորդ բյուջետային տարում։  Օրենքի նախագիծը մշակվել է գործող օրենսդրական դաշտի ուսումնասիրության հիման վրա, որի արդյունքում պարզվել է որ «Տրանսպորտ մասին» օրենքում ՀՀ կառավարությանը  զարգացման նախագծերի և ծրագրերի ֆինանսավորման աջակցության ծրագրեր մշակելու լիազորություն վերապահված չէ




